
КОМИ РЕСПУБЛИКАСА ВЕСЬКӦДЛАН КОТЫРЛӦН
ШУӦМ

“Коми Республикаын меставывса тӧдчанлуна юалӧмъяс решитӧмын мутасса ӧтйӧза асвеськӧдлӧм” водзмӧстчысь гражданалӧн балаяс серти республиканскӧй конкурс йылысь положение вынсьӧдӧм йылысь
“Йӧзӧс социальнӧя дорйӧм” Коми Республикаса канму уджтас вынсьӧдӧм йылысь” Коми Республикаса Веськӧдлан котырлӧн 2012 во кӧч тӧлысь 28 лунся 412 №-а шуӧм збыльмӧдӧм могысь Коми Республикаса Веськӧдлан котыр шуис:

1. Вынсьӧдны “Коми Республикаын меставывса тӧдчанлуна юалӧмъяс решитӧмын мутасса ӧтйӧза асвеськӧдлӧм” водзмӧстчысь гражданалӧн балаяс серти республиканскӧй конкурс йылысь положение содтӧд серти.

2. Тайӧ шуӧмсӧ олӧмӧ пӧртӧм бӧрся видзӧдны Коми Республикалӧн Веськӧдлан котырса Веськӧдлысьӧс вежысьлы, коді уджмогъяс юклӧм серти ладмӧдӧ Коми Республикаса олӧмӧ пӧртысь власьт системаса органъяслысь Коми Республикалысь экономика да социальнӧй боксянь сӧвмӧмсӧ водзвыв висьталан юкӧнын.

3. Тайӧ шуӧмыс вынсялӧ сійӧс примитан лунсянь.
Коми Республикалӧн

Веськӧдлан котырса Веськӧдлысьӧс вежысь                                      К. Ромаданов

Сыктывкар

2015 вося сора тӧлысь 16 лун
321 №
ВЫНСЬӦДӦМА
Коми Республикаса Веськӧдлан котырлӧн

2015 во сора тӧлысь 16 лунся
321 №-а шуӧмӧн

(содтӧд)

“Коми Республикаын меставывса тӧдчанлуна юалӧмъяс решитӧмын мутасса ӧтйӧза асвеськӧдлӧм” водзмӧстчысь гражданалӧн балаяс серти республиканскӧй конкурс йылысь
ПОЛОЖЕНИЕ
1. Тайӧ Положение ладмӧдӧ “Коми Республикаын меставывса тӧдчанлуна юалӧмъяс решитӧмын мутасса ӧтйӧза асвеськӧдлӧм” водзмӧстчысь гражданалӧн балаяс серти республиканскӧй конкурс (водзӧ – конкурс) нуӧдӧмсӧ.

2. Конкурсын вермысьяслы премияяссӧ мынтӧны Коми Республикаса экономика сӧвмӧдан министерстволы мунан сьӧма во да планӧвӧй кадколаст вылӧ Коми Республикаса республиканскӧй сьӧмкуд йылысь Коми Республикаса оланпасӧн торъя могъяс вылӧ урчитӧм сьӧм серти “Йӧзӧс социальнӧя дорйӧм” Коми Республикаса канму уджтаслӧн “Социальнӧй нырвизя некоммерческӧй организацияяслы отсӧг сетӧм” уджтасув збыльмӧдӧм вылӧ, кутшӧмӧс вынсьӧдӧма Коми Республикаса Веськӧдлан котырлӧн 2012 во кӧч тӧлысь 28 лунся 412 №-а шуӧмӧн, “Коми Республикаын меставывса тӧдчанлуна юалӧмъяс решитӧмын мутасса ӧтйӧза асвеськӧдлӧм” водзмӧстчысь гражданалӧн балаяс серти республиканскӧй конкурс нуӧдӧм” Коми Республикаса республиканскӧй сьӧмкудлӧн рӧскод серти мога статья серти.

3. Конкурс нуӧдан шӧр могӧн лоӧ мутасса ӧтйӧза асвеськӧдлӧмсӧ кыдзи Коми Республикалысь экономика да социальнӧй боксянь медтӧдчана сӧвманног водзмӧстӧм да ышӧдӧм.

4. Конкурсын вермӧны участвуйтны мутасса ӧтйӧза сэтшӧм асвеськӧдлӧмъяслӧн балаяс, кодъяслысь подувпуктасъяссӧ пасйӧма Коми Республикаса лӧсялана муниципальнӧй юкӧнса меставывса асвеськӧдлан уполномочитӧм органӧн (кодъяс оз лоны юридическӧй кывкутысьясӧн), кутшӧмъясӧс сетӧны индӧм мутасса ӧтйӧза асвеськӧдлӧмъяслӧн веськӧдлысьяс (водзӧ – Участвуйтысьяс). Тайӧ збыльмӧдӧм (збыльмӧдны индӧм) балаяссӧ колӧ веськӧдны меставывса тӧдчанлуна юалӧмъяс решитӧм серти торъя мутасса гражданалӧн асланыс водзмӧстчӧмъяс вылӧ татшӧм туйвизьяс серти:

1) дзоньвидза оласног лӧсьӧдӧм;

2) торъя категория гражданакӧд удж (челядькӧд да том йӧзкӧд удж, сы лыдын том войтырӧс айму радейтны велӧдӧм да лов сӧвмӧдӧм; тӧрасьӧм да тӧждысьӧм кузя удж; вермытӧмъяслы отсӧг сетан удж);

3) мутас бурмӧдӧм кузя удж;

4) ӧтйӧза пӧрадок видзӧм да биысь видзчысьӧм котыртӧм;

5) войтырлысь культура видзӧм (ловзьӧдӧм).

5. Конкурс вылӧ сетӧм балаяс донъялан муртӧсъяс:

1) збыльмӧдан (збыльмӧдны индӧм) балалӧн (водзӧ – бала) тӧдчанлун да коланлун;

2) бала збыльмӧдӧмлӧн экономика боксянь коланлун;

3) балалӧн йӧзкотыр вылӧ тӧдчӧм.

6. Конкурс нуӧдӧмсӧ котыртӧ “Коми Республикаса экономика сӧвмӧдӧмлы отсӧг сетан шӧрин” Коми Республикаса канму учреждение (водзӧ – конкурс котыртысь), кодлӧн учредитысьлысь уджсӧ да уджмогъяссӧ збыльмӧдӧ  Коми Республикаса экономика сӧвмӧдан министерство (водзӧ – торъя уджмога орган).

7. Конкурсын участвуйтӧм могысь конкурс нуӧдӧм йылысь юӧрын, кутшӧмӧс йӧзӧдӧма йӧзӧс юӧртан средствоясын да “Ӧтуввез” юӧртан-телекоммуникация везйын торъя уджмога органлӧн официальнӧй сайтын, индӧм кадколастъясӧ Участвуйтысьяс ыстӧны конкурс котыртысьлӧн инпас вылӧ конкурсса материалъяс, кутшӧмъясӧ пырӧны татшӧм документъяс:

1) торъя уджмога органӧн вынсьӧдӧм форма серти участвуйтӧм йылысь шыӧдчӧм;

2) гражданалӧн чукӧртчылӧмвывса, конференциявывса помшуӧмлӧн копия мутасса ӧтйӧза асвеськӧдлӧмӧн веськӧдлысьӧн Участвуйтысьӧс бӧрйӧм йылысь;

3) мутасса ӧтйӧза асвеськӧдлӧмлӧн подувпуктас копия, кутшӧмӧс пасйӧма лӧсялана муниципальнӧй юкӧнлӧн меставывса асвеськӧдлан торъя уджмога органӧн;

4) документлӧн копия, кутшӧм эскӧдӧ лӧсялана муниципальнӧй юкӧнлӧн меставывса асвеськӧдлан торъя уджмога органӧн подувпуктас пасйӧмсӧ;

5) бала йылысь юӧртӧм, кутшӧмӧс оформитӧма торъя уджмога органӧн урчитӧм корӧмъяс серти;

6) лӧсялана муниципальнӧй юкӧнлӧн меставывса асвеськӧдлан торъя уджмога органлӧн ходатайство (либӧ вӧзйӧм) Участвуйтысьӧс конкурсын участвуйтӧм вылӧ вӧзйӧм йылысь, кутшӧм эскӧдӧ, мый сетӧм баласӧ водзвыв видлалӧма меставывса тшупӧдын, а сідзжӧ кутшӧмӧ пырӧ мутасса ӧтйӧза асвеськӧдлӧмлысь, кодлӧн веськӧдлысьӧн лоӧ Участвуйтысь, уджсӧ ӧтувъя донъялӧм;

7) Участвуйтысь ним вылӧ документъяс, кутшӧмъяс колӧны Участвуйтысьлы премия вуджӧдӧм вылӧ (паспорт копия, пенсионнӧя быть страхуйтан страхӧвӧй эскӧданпаслӧн копия, ВМП сетӧм йылысь эскӧданпаслӧн копия, банкса реквизитъяс);

8) торъя уджмога органӧн вынсьӧдӧм форма серти торъя морт йылысь юӧръясӧн вӧдитчыны лэдзӧм.

Тайӧ пунктса 2, 3, 4 пунктувъясын индӧм документъяслысь збыльлунсӧ эскӧдӧ лӧсялана муниципальнӧй юкӧнлӧн меставывса асвеськӧдлан торъя уджмога орган.

Конкурсын участвуйтысь вермӧ ас кежысь сетны быд пӧлӧс содтӧд материалъяс да юӧр.

Ӧти Участвуйтысь вермӧ сетны конкурсса материалъясӧн сӧмын ӧти пакет, кытчӧ конкурсын участвуйтӧм могысь пырӧ сӧмын ӧти бала тайӧ Положениелӧн 4 пунктын индӧм туйвизьяс серти.

Торъя уджмога органӧн вынсьӧдӧм документ формаяс, кутшӧмъясӧс индӧма тайӧ пунктса 1, 8 пунктувъясын, корӧмъяс, кутшӧмъясӧс урчитӧма тайӧ пунктса 5 пунктулӧн, балаяс донъяланног (водзӧ - Донъяланног), Участвуйтысьлысь бала збыльмӧдан социальнӧй тӧдчанлун да экономика боксянь коланлун донъялӧм серти кывкӧртӧд форма (водзӧ – Юкӧнса кывкӧртӧд) йӧзӧдсьӧны «Ӧтуввез» юӧртан-телекоммуникация везйын торъя уджмога органлӧн официальнӧй сайтын 5 уджалан лун чӧжӧн найӧ вынсьӧдан лунсянь, но конкурс нуӧдӧм йылысь юӧр йӧзӧдан лунысь оз сёрджык.

Конкурсса материалъяссӧ Участвуйтысь (сылӧн эскана морт) сетӧ конкурсса материалъяс примитан кадколаст чӧжӧн бумага вылын. Содтӧд конкурсса материалъяс, кутшӧмъясӧс индӧма тайӧ пунктса 1, 5 пунктувъясын, колӧ сетны электроннӧя.

Конкурсса материалъяс дасьтӧмкӧд да сетӧмкӧд йитчӧм рӧскодсӧ вештӧны Участвуйтысьяс.

Конкурсса материалъяссӧ сетӧны веськыда конкурс котыртысьлы либӧ ыстӧны сылы пошта связь организация пыр, корреспонденция вайысь мукӧд организация пыр.

Участвуйтысьясӧн (налӧн эскана йӧзӧн) сетан документъяссӧ конкурс котыртысь босьтӧ татшӧм инпас серти: 167000, Сыктывкар, Интернациональнӧй ул., 108 к., 403а жыр, юалӧмъяс позьӧ сетны татшӧм телефон пыр – 8 (8212) 255-389: 

выльлунсянь четвергӧдз - 09.00-сянь 13.00-ӧдз да 14.00-сянь 17.00-ӧдз; 

пекничаӧ – 09.00-сянь 13.00-ӧдз.

Сэк, кор Участвуйтысь (сылӧн эскана морт) сетӧ конкурсса материалъяссӧ, найӧс сетан кадпасӧн лыддьыссьӧ конкурс котыртысьӧн конкурсса материалъяс пасъян кадпас. Сэк, кор конкурсса материалъяссӧ ыстӧны пошта связь организация пыр, корреспонденция вайысь мукӧд организация пыр, найӧс сетан кадпасӧн лыддьыссьӧ кадпас, кутшӧм индӧма конкурсса материалъяс босьтанін серти тайӧ организациялӧн штемпель вылын.

Конкурсса материалъяссӧ пасйӧны конкурс котыртысьлы налӧн воан лунӧ. Участвуйтысьлы веськыда конкурсса материалъяс сетан лунӧ сетсьӧ гижсьӧг документъяслысь лыддьӧг да найӧс примитан кадпас индӧмӧн.

Сэк, кор конкурсса материалъяссӧ ыстӧны пошта связь организация пыр, корреспонденция вайысь мукӧд организация пыр, гижсьӧгсӧ ыстӧны Участвуйтысьлы поштаӧн ыстӧмӧн шыӧдчӧмын индӧм инпас серти, конкурсса материалъяс пасъян лунсянь 3 лун чӧжӧн.

8. Участник вермӧ ӧткажитчыны конкурсын участвуйтӧмысь конкурс котыртысьлы лӧсялана шыӧдчӧм ыстӧмӧн конкурсса материалъяс примитан кадколаст помасьтӧдз, кутшӧмӧс индӧма конкурс нуӧдӧм йылысь юӧрын. Сэк, кор Участвуйтысь ӧткажитчӧ конкурсын участвуйтӧмысь, Участвуйтысь серти примитӧма конкурсын участвуйтӧмӧ лэдзтӧм йылысь кывкӧртӧд, а сідзжӧ кор Участвуйтысьӧс абу шуӧма конкурсын вермысьӧн, конкурсса сетӧм материалъяссӧ Участвуйтысьлы оз бергӧдны.

Конкурссӧ шуӧны нуӧдтӧмӧн сэк, кор конкурс вылӧ воис конкурсса материалъясӧн кык пакетысь этшаджык либӧ сэк, кор конкурс котыртысь примитіс конкурсын участвуйтӧмӧ лэдзӧм йылысь кывкӧртӧд ӧти Участвуйтысь серти либӧ примитіс конкурсын участвуйтӧмӧ лэдзтӧм йылысь кывкӧртӧд став участвуйтысь серти.

Сэк, кор конкурссӧ шуӧны нуӧдтӧмӧн, конкурс котыртысь вермӧ нуӧдны конкурссӧ мӧдысь тайӧ Положениеӧн урчитӧм пӧрадок серти.

9. Конкурссӧ котыртӧны да нуӧдӧны татшӧм пӧрадок серти:

1) конкурс вылӧ конкурсса материалъяс примитны заводиттӧдз 10 уджалан лунысь оз сёрджык конкурс котыртысь йӧзӧдӧ конкурс нуӧдӧм йылысь юӧр йӧзӧс юӧртан средствоясын да «Ӧтуввез» юӧртан-телекоммуникация везйын торъя уджмога органлӧн официальнӧй сайтын, кытчӧ пырӧны татшӧм юӧръяс:

а) конкурс нуӧдан условиеяс;

б) конкурсын участвуйтӧм могысь конкурсса материалъяс примитан пӧрадок, ин да кадколаст;

в) конкурсын участвуйтӧм могысь Участвуйтысьӧн сетан материалъяс оформитан пӧрадок;

г) конкурс котыртысьлӧн инпас да йитчан телефон;

2) конкурсса материалъяс босьтан кадпассянь 7 уджалан лун чӧжӧн конкурс котыртысь водзвыв донъялӧ Участвуйтысьлысь баласӧ тайӧ Положениелӧн 4 пунктӧн урчитӧм корӧмъяслы лӧсялӧм серти, а сідзжӧ видлалӧ Участвуйтысьӧн сетӧм конкурсса материалъяслысь тырвыйӧлунсӧ (чукӧралунсӧ), оформитанногсӧ тайӧ Положениеӧн сетӧм дорӧ урчитӧм корӧмъяслы да сетан кадколастъяслы лӧсялӧм серти да оформитӧ кывкӧртӧд конкурсын участвуйтӧм дорӧ Участвуйтысьӧс лэдзӧм (лэдзтӧм) йылысь.

Конкурсын участвуйтӧм дорӧ Участвуйтысьӧс лэдзтӧм йылысь кывкӧртӧд оформитан подувъясӧн лоӧ Участвуйтысьлӧн тайӧ Положениелӧн 4 пунктӧн урчитӧм корӧмъяслы лӧсявтӧм, тайӧ Положениеӧн урчитӧм конкурсса материалъяс сетӧм дорӧ корӧмъяслы да сетан кадколастъяслы лӧсявтӧм.

Конкурсын участвуйтӧм дорӧ Участвуйтысьӧс лэдзтӧм йылысь кывкӧртӧд оформитан подулӧн оз вермы лоны конкурсса материалъясын торксьӧм, дзугсьӧм, орфографическӧй ӧшыбкаяс.

Конкурсын участвуйтӧм дорӧ Участвуйтысьӧс лэдзтӧм йылысь кывкӧртӧд оформитӧм йылысь гижӧда юӧрсӧ лэдзтӧм йылысь кывкӧртӧд примитан подувъяс индӧмӧн конкурс котыртысь ыстӧ Участвуйтысьлы индӧм кывкӧртӧд оформитан кадпассянь 3 уджалан лун чӧжӧн.

Участвуйтысь, код серти вӧлі примитӧма конкурсын участвуйтӧм дорӧ Участвуйтысьӧс лэдзтӧм йылысь кывкӧртӧд, гижӧда юӧр босьтӧм бӧрын вермӧ мӧдысь шыӧдчыны помкаяс бырӧдӧм бӧрын, кутшӧмъяс лоисны подулӧн тайӧ кывкӧртӧд примитӧмлы, тайӧ Положениелӧн 7 пунктын урчитӧм кадколастъясӧ;

3) конкурсын участвуйтӧм дорӧ Участвуйтысьӧс лэдзӧм йылысь кывкӧртӧд оформитан кадпассянь 3 уджалан лун чӧжӧн конкурс котыртысь ыстӧ Участвуйтысьӧн сетӧм конкурсса материалъяслысь копияяс, кутшӧмъясӧс индӧма тайӧ Положениелӧн 7 пунктса 1, 5 пунктувъясын, Коми Республикаса олӧмӧ пӧртысь власьт системаса органлы, коді конкурсса туйвизьяслы лӧсялана веськӧдлан юкӧнын кывкутӧ удж сӧгласуйтӧмысь да ладмӧдӧмысь (водзӧ — Олӧмӧ пӧртысь власьт орган), Участвуйтысьлысь бала збыльмӧдан социальнӧй тӧдчанлун да экономика боксянь коланлун донъялӧм серти кывкӧртӧд (Юкӧнса кывкӧртӧд) сетӧм могысь;

4)  тайӧ Положениелӧн 7 пунктса 1, 5 пунктувъясын индӧм конкурсса материалъяс босьтан кадпассянь 5 уджалан лун чӧжӧн торъя уджмога органӧн вынсьӧдӧм Донъяланног подув вылын Олӧмӧ пӧртысь власьт орган донъялӧ Участвуйтысьӧн сетӧм балаяссӧ. Донъялан бӧртасъяссӧ пасйӧны Юкӧнса кывкӧртӧдын, кытчӧ пырӧ донъялан ведомосьт да конкурсын Участвуйтысьлӧн бала вылӧ дженьыд донъялан гижӧд, кутшӧмӧс лӧсьӧдӧма торъя уджмога органӧн вынсьӧдӧм форма серти. Юкӧнса кывкӧртӧдсӧ тайӧ пунктӧн урчитӧм кадколаст чӧжӧн ыстӧны конкурс котыртысьлӧн инпас вылӧ;

5) Юкӧнса кывкӧртӧд босьтан кадпассянь 5 уджалан лун чӧжӧн конкурс котыртысь дасьтӧ конкурсын став Участвуйтысьӧс донъялӧм серти ӧтувтӧм таблица торъя уджмога органӧн вынсьӧдӧм форма серти да ыстӧ сійӧс став конкурсса материалкӧд ӧттшӧтш (тайӧ Положениелӧн 7 пунктса 7, 8 пунктувъясын индӧм конкурсса материалъясысь кындзи) Балаяс бӧръян конкурсса комиссияӧ, кутшӧмӧс лӧсьӧдӧ торъя уджмога орган (водзӧ - Конкурсса комиссия) видлалӧм вылӧ;

6) конкурсын Участвуйтысьяслӧн конкурсса материалъяс да донъялӧм серти ӧтувтӧм таблица босьтан кадпассянь 10 уджалан лун чӧжӧн Конкурсса комиссия видлалӧ воӧм материалъяссӧ да индӧ конкурсын вермысьясӧс.

Конкурсса комиссиялысь уджаланартсӧ да тэчассӧ вынсьӧдӧ торъя уджмога орган;

7) тайӧ пунктса 6 пунктулын индӧм кадколаст чӧжӧн  Конкурсса комиссия примитӧ конкурсын вермысьяс йылысь помшуӧм Юкӧнса кывкӧртӧдъяс, Олӧмӧ пӧртысь власьт органлысь вӧзйӧмъяс, меставывса асвеськӧдлан торъя уджмога органлысь ходатайствояс (вӧзйӧмъяс) тӧд вылӧ босьтӧмӧн да оформитӧ сійӧс сёрнигижӧдӧн.

Конкурсса кывкӧртӧдъяссӧ (Конкурсса комиссиялӧн заседаниеса сёрнигижӧдсӧ) сёрнигижӧд оформитан лунсянь 5 уджалан лун чӧжӧн йӧзӧдӧны «Ӧтуввез» юӧртан-телекоммуникация везйын торъя уджмога органлӧн официальнӧй сайтын;

8) сёрнигижӧд оформитан кадпассянь 3 уджалан лун чӧжӧн конкурс котыртысь дасьтӧ да ыстӧ Участвуйтысьлы гижӧда юӧр сы серти примитӧм помшуӧм йылысь.

10. Конкурсын вермысьясӧн шуӧны 9 участвуйтысьӧс.

Сэк, кор конкурсын вермысьясӧн шуӧма 9 участвуйтысьысь этшаджык, конкурс котыртысь вермӧ мунан во чӧжӧн нӧшта ӧтчыдысь нуӧдны конкурссӧ Коми Республикаса республиканскӧй сьӧмкудйысь кольӧм сьӧм юклӧм могысь тайӧ Положениеӧн урчитӧм пӧрадок серти.

Сэк, кор мунан воӧ нуӧдӧм конкурсъясын вермысьясӧн шуӧма 9 участвуйтысьысь этшаджык, абу видзӧм сьӧмсӧ бергӧдӧны Коми Республикаса республиканскӧй сьӧмкудйӧ.

11. Конкурсын вермысьяслы сетӧны сьӧма премия 230 сюрс шайт мында быдӧнлы.

Сёрнигижӧд оформитан кадпассянь 10 уджалан лун чӧжӧн конкурс котыртысь йӧзӧдӧ конкурсын вермысьяслы премияяс вуджӧдӧм йылысь тшӧктӧд. Премиясӧ вуджӧдӧны Участвуйтысьлӧн банкса тшӧт вылӧ, кутшӧмӧс индӧма тайӧ Положениелӧн 7 пунктса 7 пунктулӧн урчитӧм документъясын. Премияяссӧ мынтӧны районса коэффициентӧн вӧдитчытӧг. Премияясысь босьтӧны вот Россия Федерацияса вотъяс да ӧктасъяс йылысь оланпастэчасӧн урчитӧм пӧрадок серти.

Сьӧма премияяссӧ веськӧдӧны тайӧ Положениелӧн 4 да 5 пунктъяслы лӧсялана балаяс серти вузӧсысь, уджъясысь, услугаясысь мынтысьӧм вылӧ:

1) сэк, кор конкурс вылӧ сетӧма збыльмӧдны индӧм бала – бала серти;

2) сэк, кор конкурс вылӧ сетӧма збыльмӧдан (збыльмӧдӧм) бала – сьӧма премия видзӧм йылысь мутасса ӧтйӧза асвеськӧдлӧмӧн медвылыс веськӧдлан органлӧн (водзӧ – гражданалӧн чукӧртчылӧмлӧн) помшуӧм серти, кутшӧмӧс оформитӧма сёрнигижӧдӧн.

12. Сьӧма премия мог вылӧ видзӧмсӧ эскӧдӧм вылӧ сійӧс вуджӧдан кадпассянь 6 тӧлысь чӧжӧн конкурсын вермысьяс сетӧны Конкурс котыртысьлы:

1) сьӧма премия видзӧмсӧ эскӧдысь мынтысян документъяслысь копияяс;

2) сьӧма премия видзӧм йылысь гражданалӧн чукӧртчылӧмвывса сёрнигижӧд копия тайӧ Положениелӧн 11 пунктса 2 пунктулӧн урчитӧм случайясын.

13. Сьӧма премиясӧ оз позь:

1) предприниматель удж збыльмӧдӧм да коммерческӧй организацияяслы сьӧма отсӧг сетӧм вылӧ;

2) мутасса ӧтйӧза асвеськӧдлан уджкӧд веськыда абу йитчӧм удж збыльмӧдӧм вылӧ;

3) политическӧй партияяслы да бӧрйысян кампанияяслы отсӧг сетӧм вылӧ;

4) митингъяс, демонстрацияяс, пикетъяс нуӧдӧм вылӧ;

5) пыдісянь наука туялӧм вылӧ;

6) вина-сур да табак ньӧбӧм вылӧ;

7) штрапъяс мынтӧм вылӧ;

8) олысьяслы сьӧма отсӧг, а сідзжӧ мынтысьӧмӧн услугаяс сетӧм вылӧ.

14. Участвуйтысьяслы премияяс мынтан условиеяс, могъяс да пӧрадок бӧрся видзӧдӧ урчитӧм пӧрадок серти Конкурс котыртысь, торъя уджмога орган, Коми Республикаса сьӧм овмӧс министерство да канмусянь сьӧма контроль нуӧдысь мукӧд орган, сы лыдын прӧверкаяс нуӧдӧм пыр.

15. Сэк, кор эрдӧдӧма премия мынтан условиеясӧ торкӧм, премиясӧ колӧ бергӧдны Коми Республикаса республиканскӧй сьӧмкудйӧ татшӧм пӧрадок серти:

1) премияяс мынтан условиеяс, могъяс да пӧрадок прӧверитан акт кырымалан лун бӧрын либӧ торъя уджмога органсянь, Коми Республикаса сьӧм овмӧс министерствосянь да канмусянь сьӧма контроль нуӧдысь мукӧд органсянь премияяс мынтан условиеяссӧ, могъяссӧ да пӧрадоксӧ торкӧмъяс прӧверкаяс дырйи эрдӧдӧм йылысь юӧръяс босьтан лунсянь 10 уджалан лун чӧжӧн ыстӧ Участвуйтысьлы юӧртан письмӧ Коми Республикаса республиканскӧй сьӧмкудйысь сьӧм бергӧдӧм йылысь бергӧдан помкаяс индӧмӧн;

2)  юӧртан письмӧ босьтан кадпассянь 30 лун чӧжӧн (сэк, кор юӧртан письмӧын абу индӧма мукӧд кадколаст) Участвуйтысь бергӧдӧ премиясӧ, кутшӧмӧс видзӧма могтӧг либӧ сійӧс сетан урчитӧм условиеяс, могъяс да пӧрадок торкӧмӧн.

Сэк, кор юӧртӧмын индӧм кадколаст чӧжӧн премиясӧ абу бергӧдӧма, Конкурс котыртысь перйӧ Коми Республикаса республиканскӧй сьӧмкуд сьӧмсӧ ёрд пӧрадок серти.

